
Shri Bahurupagarbha Stotram

ஶ்ரீப³ஹுரூபக³ர்ப⁴ஸ்தோத்ரம்

ௐ ப்³ரஹ்மாதி³காரணாதீதம் ஸ்வஶக்த்யாநந்த³நிர்ப⁴ரம் ।
நமாமி பரமேஶாநம் ஸ்வச்ச²ந்த³ம் வீரநாயகம் ॥ 1॥
கைலாஸஶிக²ராஸீநம் தே³வதே³வம் ஜக³த்³கு³ரும் ।
பப்ரச்ச² ப்ரணதா தே³வீ பை⁴ரவம் விக³தாமயம் ॥ 2॥
ஶ்ரீதே³வ்யுவாச -

ப்ராயஶ்சித்தேஷு ஸர்வேஷு ஸமயோல்லங்க⁴நேஷு ச ।
மஹாப⁴யேஷு கோ⁴ரேஷு தீவ்ரோபத்³ரவபூ⁴மிஷு ॥ 3॥
சி²த்³ரஸ்தா²நேஷு ஸர்வேஷு ஸது³பாயம் வத³ ப்ரபோ⁴ ।
யேநாயாஸேந ரஹிதோ நிர்தோ³ஷஶ்ச ப⁴வேந்நர: ॥ 4॥
ஶ்ரீபை⁴ரவ: உவாச -

ஶ‍்ரு’ணு தே³வி பரம் கு³ஹ்யம் ரஹஸ்யம் பரமாத்³பு⁴தம் ।
ஸர்வபாபப்ரஶமநம் ஸர்வது:³க²நிவாரணம் ॥ 5॥
ப்ராயஶ்சித்தேஷு ஸர்வேஷு தீவ்ரேஷ்வபி விமோசநம் ।
ஸர்வச்சி²த்³ராபஹரணம் ஸர்வார்திவிநிவாரகம் ॥ 6॥
ஸமயோல்லங்க⁴நே கோ⁴ரே ஜபாதே³வ விமோசநம் ।
போ⁴க³மோக்ஷப்ரத³ம் தே³விஸர்வஸித்³தி⁴ப²லாவஹம்॥ 7॥ (ஸர்வஸித்³தி⁴ப²லப்ரத³ம்)

ஶதஜாப்யேந ஶுத்³த்⁴யந்தி மஹாபாதகிநோऽபி யே ।
தத³ர்த⁴ம் பாதகம் ஹந்தி தத்பாதே³நோபபாதகம் ॥ 8॥
காயிகம் வாசிகம் சைவ மாநஸம் ஸ்பர்ஶதோ³ஷஜம் ।
ப்ரமாதா³தி³ச்ச²யா வாபி ஸக்ரு’ஜ்ஜாப்யேந ஶுத்³த⁴யதி ॥ 9॥
யாகா³ரம்பே⁴ ச யாகா³ந்தே படி²தவ்யம் ப்ரயத்நத: ।
ஶ்ரோதவ்யம் ச ஸதா³ ப⁴க்த்யா பரம் ஸ்வஸ்த்யயநம் மஹத் ॥ 10॥
நித்யே நைமித்திகே காம்யே பரஸ்யாப்யாத்மநோऽபி வா ।

ஶ்ரீப³ஹுரூபக³ர்ப⁴ஸ்தோத்ரம்

நிஶ்சி²த்³ரகரணம் ப்ரோக்தமபா⁴வபரிபூரகம் ॥ 11॥ (ப்ரோக்தம் ஸ்வபா⁴வபரிபூரணம்)

த்³ரவ்யஹீநே மந்த்ரஹீநே ஜ்ஞாநயோக³விவர்ஜிதே । (யஜ்ஞயோக³விவர்ஜிதே)
ப⁴க்திஶ்ரத்³தா⁴விரஹிதே ஶுத்³தி⁴ஶூந்யே விஶேஷத: ॥ 12॥
மநோவிக்ஷேபதோ³ஷே ச விலோமே பஶுவீக்ஷிதே । (விலோபே)
விதி⁴ஹீநே ப்ரமாதே³ ச ஜப்தவ்யம் ஸர்வகர்மஸு ॥ 13॥
நாத: பரதரோ மந்த்ரோ நாத: பரதரா ஸ்தவ: । (ஸ்துதி:)
நாத: பரதரா காசித்ஸம்யக்ப்ரத்யங்கி³ரா ப்ரியே! ॥ 14॥
இயம் ஸமயவித்³யாநாம் ராஜராஜேஶ்வரீஶ்வரி ।
பரமாப்யாயநம் தே³வி பை⁴ரவஸ்ய ப்ரகீர்திதம் ॥ 15॥
ப்ரீணநம் ஸர்வதே³வாநாம் ஸர்வஸௌபா⁴க்³யவர்த⁴நம் ।
ஸ்தவராஜமிமம் புண்யம் ஶ‍்ரு’ணுஷ்வாவஹிதா தே³வி! ॥ 16॥ (ப்ரியே)

அத² விநியோக:³ -
அஸ்ய ஶ்ரீமத³கோ⁴ரப⁴ட்டாரக-ஸகல-ஸ்வச்ச²ந்த³-பை⁴ரவமந்த்ரஸ்ய
ஶ்ரீகாலாக்³நிருத்³ரபை⁴ரவ ரு’ஷி:, பங்க்திஶ்ச²ந்த:³,
ஸகலப⁴ட்டாரகாகோ⁴ரமூர்திர்தே³வதா, ௐ பீ³ஜம்,ஹ்ரீம் ஶக்தி:,குரு குரு கீலகம்,
ஶ்ரீப³ஹுரூபக³ர்ப⁴ப்ரீத்யர்த²ம் பாடே² விநியோக:³ ।
(ஶ்ரீ கு³ரவே நம: ।
ஶ்ரீமத்ஸ்வச்ச²ந்த³ப⁴ட்டாரகாய ப்ரஹ்வீபா⁴வோऽஸ்து ।
மத்³வம்ஶ பரம்பராக³தஸ்வேஷ்டதே³வாய ஸ்வச்ச²ந்த³நாதா²ய நமோ நம: ।
அஸ்ய ஶ்ரீப³ஹுரூபப⁴ட்டாரகஸ்தோத்ரஸ்ய ஶ்ரீவாமதே³வ ரு’ஷி:,

அநுஷ்டுப்ச²ந்த:³,ஶ்ரீப³ஹுரூபப⁴ட்டாரகோ தே³வதா,
ஆத்மநோ வாங்மந: காயோபார்ஜிதபாபநிவாரணார்த²ம்
சதுர்வர்க³ஸித்³த்⁴யர்தே² பாடே² விநியோக:³ ॥
(அகோ⁴ரமந்த்ரேண ந்யாஸம் க்ரு’த்வா)।
அகோ⁴ரேப்⁴யோ அங்கு³ஷ்டா²ப்⁴யாம் நம: ।
அத² கோ⁴ரேப்⁴யோ தர்ஜநீப்⁴யாம் நம: ।
கோ⁴ரகோ⁴ரதரீப்⁴யஶ்ச/தரேப்⁴யஶ்ச மத்⁴யமாப்⁴யாம் நம: ।
ஸர்வத:அநாமிகாப்⁴யாம் நம: ।
ஶர்வ!ஸர்வேப்⁴யோ கநிஷ்டி²காப்⁴யாம் நம: ।

நமஸ்தே ருத்³ரரூபேப்⁴ய: கரதலகரப்ரு’ஷ்டா²ப்⁴யாம் நம: ।
அகோ⁴ரேப்⁴யோ ஹ்ரு’த³யாய நம: ।
அத² கோ⁴ரேப்⁴யோ ஶிரஸே ஸ்வாஹா ।
கோ⁴ரகோ⁴ரதரீப்⁴யஶ்ச/தரேப்⁴யஶ்ச ஶிகா²யை வஷட் ।
ஸர்வத: கவசாயஹும் ।
ஶர்வ!ஸர்வேப்⁴யோ நேத்ராப்⁴யாம் வௌஷட் ।
நமஸ்தே ருத்³ரரூபேப்⁴ய:அஸ்த்ராய ப²ட் ।
அகோ⁴ரேப்⁴யோऽத² கோ⁴ரேப்⁴யோ கோ⁴ரகோ⁴ரதரீப்⁴யஶ்ச (தரேப்⁴யஶ்ச) ।
ஸர்வத: ஶர்வ!ஸர்வேப்⁴யோ நமஸ்தே ருத்³ரரூபேப்⁴ய: ॥)

அத² த்⁴யாநம் -

வாமே கே²டகபாஶஶார்ங்க³விலஸத்³த³ண்ட³ம் ச வீணாஷ்டிகே
பி³ப்⁴ராணம் த்⁴வஜமுத்³க³ரௌ ஸ்வநிப⁴தே³ வ்யங்கம் குடா²ரம் கரே ।

த³க்ஷேऽப்யங்குஶகந்த³லேஷு-ட³மரூந் வஜ்ரம் த்ரிஶூலாப⁴யாந்
ருத்³ரஸ்த²ம் ஶரவக்த்ரமிந்து³த⁴வளம் ஸ்வச்ச²ந்த³நாத²ம் ஸ்தும: ॥

(அத² கா³யத்ரீ
ௐ ப³ஹுரூபாய வித்³மஹே கோடராக்ஷாய தீ⁴மஹி । தந்நோऽகோ⁴ர: ப்ரசோத³யாத் ॥
3॥
அத²மூலம் -

ௐ ஹூம் அகோ⁴ரேப்⁴யோऽத² கோ⁴ரேப்⁴யோ கோ⁴ரகோ⁴ரதரேப்⁴யஶ்ச ।
ஸர்வதா² ஶர்வ ஸர்வேப்⁴யோ நமஸ்தே ருத்³ரரூபேப்⁴ய:) 108, ௐ ஶ்ரீபை⁴ரவ: ॥)

(Notice the stotra verses start with letters from this aghora mantra)

ஶ்ரீபை⁴ரவ உவாச-
ௐ நம: பரமாகாஶஶாயிநே பரமாத்மநே ।
ஶிவாய பரஸம்ஶாந்தநிராநந்த³பதா³ய தே ॥ 1॥
அவாச்யாயாப்ரமேயாய ப்ரமாத்ரே விஶ்வஹேதவே ।
மஹாஸாமாந்யரூபாய ஸத்தாமாத்ரைகரூபிணே ॥ 2॥
கோ⁴ஷாதி³-த³ஶதா⁴ ஶப்³த³பீ³ஜபூ⁴தாய ஶம்ப⁴வே ।
நம: ஶாந்தோக்³ரகோ⁴ராதி³மந்த்ரஸந்த³ர்ப⁴க³ர்பி⁴ணே ॥ 3॥
ரேவதீஸங்க³விஸ்ரம்ப⁴ஸமாஶ்லேஷவிலாஸிநே ।
நம:ஸமரஸாஸ்வாத³பராநந்தோ³பபோ⁴கி³நே ॥ 4॥

போ⁴க³பாணே நமஸ்துப்⁴யம் யோகீ³ஶபூஜிதாத்மநே । (யோகீ³ஶை: பூஜிதாத்மநே)
த்³வயநிர்த³லநோத்³யோக³ஸமுல்லாஸிதமூர்தயே ॥ 5॥
த²ரத்ப்ரஸரவிக்ஷோப⁴விஸ்ரு’ஷ்டாகி²லஜந்தவே ।
நமோ மாயாஸ்வரூபாய ஸ்தா²ணவே பரமேஷ்டி²நே ॥ 6॥
கோ⁴ரஸம்ஸாரஸம்போ⁴க³தா³யிநே ஸ்தி²திகாரிணே ।
காலாதி³க்ஷிதிபர்யந்தம் பாலிநே விப⁴வே நம: ॥ 7॥
ரேஹணாய மஹாமோஹத்⁴வாந்தவித்⁴வம்ஸஹேதவே ।
ஹ்ரு’த³யாம்பு³ஜஸங்கோசபே⁴தி³நே ஶிவபா⁴நவே ॥ 8॥ (ஹ்ரு’த³யாம்போ⁴ஜ)

போ⁴க³மோக்ஷப²லப்ராப்திஹேதுயோக³விதா⁴யிநே ।
நம: பரமநிர்வாணதா³யிநே சந்த்³ரமௌலயே ॥ 9॥
கோ⁴ஷ்யாய ஸர்வமந்த்ராணாம் ஸர்வவாங்மயமூர்தயே ।
நம: ஶர்வாய ஸர்வாய ஸர்வபாபாபஹாரிணே ॥ 10॥ (ஸர்வபாஶாபஹாரிணே)

ரவணாய ரவாந்தாய நமஸ்தேऽராவராவிணே ।
நித்யாய ஸுப்ரபு³த்³தா⁴ய ஸர்வாந்தரதமாய தே ॥ 11॥
கோ⁴ஷாய பரநாதா³ந்தஶ்சராய க²சராய தே ।
நமோ வாக்பதயே துப்⁴யம் ப⁴வாய ப⁴வபே⁴தி³நே ॥ 12॥
ரமணாய ரதீஶாங்க³தா³ஹிநே சித்ரகர்மிணே ।
நம:ஶைலஸுதாப⁴ர்த்ரே விஶ்வகர்த்ரே மஹாத்மநே ॥ 13॥
நம: பாரப்ரதிஷ்டா²ய ஸர்வாந்தபத³கா³ய தே ।
நம:ஸமஸ்ததத்த்வாத்⁴வவ்யாபிநே சித்ஸ்வரூபிணே ॥ 14॥
ரேவத்³வராய ருத்³ராய நமஸ்தேऽரூபரூபிணே ।
பராபரபரிஸ்பந்த³மந்தி³ராய நமோ நம: ॥ 15॥
ப⁴ரிதாகி²லவிஶ்வாய யோக³க³ம்யாய தே நம: । (யோக³க³ம்யாய யோகி³நே)
நம:ஸர்வேஶ்வரேஶாய மஹாஹம்ஸாய ஶம்ப⁴வே ॥ 16॥
சர்ச்யாய சர்சநீயாய சர்சகாய சராய தே ।
ரவீந்து³ஸந்தி⁴ஸம்ஸ்தா²ய மஹாசக்ரேஶ தே நம: ॥ 17॥
ஸர்வாநுஸ்யூதரூபாய ஸர்வாச்சா²த³கஶக்தயே ।

ஸர்வப⁴க்ஷாய ஸர்வாய நமஸ்தே ஸர்வவேதி³நே ॥ 18॥
ரம்யாய வல்லபா⁴க்ராந்ததே³ஹார்தா⁴ய விநோதி³நே ।
நம: ப்ரபந்நது³ஷ்ப்ராப்யஸௌபா⁴க்³யப²லதா³யிநே ॥ 19॥
தந்மஹேஶாய தத்த்வார்த²வேதி³நே ப⁴வபே⁴தி³நே । (ப⁴வவேதி³நே)
மஹாபை⁴ரவநாதா²ய ப⁴க்திக³ம்யாய தே நம: ॥ 20॥
ஶக்திக³ர்ப⁴ப்ரபோ³தா⁴ய ஶரண்யாயாஶரீரிணே ।
ஶாந்திபுஷ்ட்யாதி³ஸாத்⁴யார்த²ஸாத⁴காய நமோऽஸ்து தே ॥ 21॥
ரவத்குண்ட³லிநீக³ர்ப⁴ப்ரபோ³த⁴ப்ராப்தஶக்தயே ।
உத்ஸ்போ²டநாபடுப்ரௌட⁴பரமாக்ஷரமூர்தயே ॥ 22॥
ஸமஸ்தவ்யஸ்தஸங்க்³ரஸ்தரஶ்மிஜாலோத³ராத்மநே ।
நமஸ்துப்⁴யம் மஹாமீநரூபிணே விஶ்வக³ர்பி⁴ணே ॥ 23॥
ரேவாரணிஸமுத்³பூ⁴தவஹ்நிஜ்வாலாவபா⁴ஸிநே ।
க⁴நீபூ⁴தவிகல்பாத்மவிஶ்வப³ந்த⁴விலாபிநே ॥ 24॥ (விஶ்வப³ந்த⁴விபே⁴தி³நே)

போ⁴கி³நீஸ்யந்த³நாரூடி⁴ப்ரௌடி⁴மாலப்³த⁴க³ர்விணே ।
நமஸ்தே ஸர்வப⁴க்ஷ்யாய பரமாம்ரு’தலாபி⁴நே ॥ 25॥
நப²கோடிஸமாவேஶப⁴ரிதாகி²லஸ்ரு’ஷ்டயே ।
நம: ஶக்திஶரீராய கோடித்³விதயஸங்கி³நே ॥ 26॥
மஹாமோஹமலாக்ராந்தஜீவவர்க³ப்ரபோ³தி⁴நே ।
மஹேஶ்வராய ஜக³தாம் நம: காரணப³ந்த⁴வே ॥ 27॥
ஸ்தேநோந்மூலநத³க்ஷைகஸ்ம்ரு’தயே விஶ்வமூர்தயே ।
நமஸ்தேऽஸ்து மஹாதே³வநாம்நே பரஸ்வதா⁴த்மநே ॥ 28॥
ருக்³த்³ராவிணே மஹாவீர்யருருவம்ஶவிநாஶிநே ।
ருத்³ராய த்³ராவிதாஶேஷப³ந்த⁴நாய நமோநம: ॥ 29॥
த்³ரவத்பரரஸாஸ்வாத³சர்வணோத்³யதஶக்தயே । (சர்வணோத்³யுக்தஶக்தயே)
நமஸ்த்ரித³ஶபூஜ்யாய ஸர்வகாரணஹேதவே ॥ 30॥
ரூபாதீத நமஸ்துப்⁴யம் நமஸ்தே ப³ஹுரூபிணே ।
த்ர்யம்ப³காய த்ரிதா⁴மாந்தஶ்சாரிணே ச த்ரிசக்ஷுஷே ॥ 31॥ (சித்ரசக்ஷுஷே )

பேஶலோபாயலப்⁴யாய ப⁴க்திபா⁴ஜாம் மஹாத்மநே । (ப்⁴ராந்திபா⁴ஜாம்)
து³ர்லபா⁴ய மலாக்ராந்தசேதஸாம் து நமோநம: ॥ 32॥
ப⁴வப்ரதா³ய து³ஷ்டாநாம் ப⁴வாய ப⁴வபே⁴தி³நே ।
ப⁴வ்யாநாம் த்வந்மயாநாம் து ஸர்வதா³ய நமோநம: ॥ 33॥ (தந்மயாநாம்)
அணூநாம் முக்தயே கோ⁴ரகோ⁴ரஸம்ஸாரதா³யிநே ।
கோ⁴ராதிகோ⁴ரமூடா⁴நாம் திரஸ்கர்த்ரே நமோநம: ॥ 34॥
(உபஸம்ஹார: -
ஸர்வகாரணகலாபகல்பிதோல்லாஸஸங்குலஸமாதி⁴விஷ்டம் ।
ஹார்த³கோகநத³ஸம்ஸ்தி²தாமபி தம் ப்ரணௌமி ஶிவவல்லபா⁴ஜாம் ॥
ஸர்வஜந்துஹ்ரு’த³யாப்³ஜமண்ட³லோத்³பூ⁴தபா⁴வமது⁴பாநலந்படாம் ।
வர்ணபே⁴த³விப⁴வாந்தரஸ்தி²தாம் தம் ப்ரணௌமீ ஶிவவல்லபா⁴ஜாம் ॥)

ப²லஶ்ருதி: -
இத்யேவம் ஸ்தோத்ரராஜேஶம் மஹாபை⁴ரவபா⁴ஷிதம் ।
யோகி³நீநாம் பரம் ஸாரம் ந த³த்³யாத்³யஸ்ய கஸ்யசித் ॥
அதீ³க்ஷிதே ஶடே² க்ரூரே நி:ஸத்யே ஶுசிவர்ஜிதே ।
நாஸ்திகே ச க²லே மூர்கே² ப்ரமத்தே விப்லுதௌஜஸே ॥ (விப்லுதேऽலஸே)

கு³ருஶாஸ்த்ரஸதா³சாரதூ³ஷகே கலஹப்ரியே ।
நிந்த³கே ஜம்ப⁴கேக்ஷுத்ரேஸமயக்⁴நே ச தா³ம்பி⁴கே॥ (சும்ப⁴கேக்ஷுத்³ரேऽஸமயஜ்ஞே)

தா³க்ஷிண்யரஹிதே பாபே த⁴ர்மஹீநே ச க³ர்விதே ।
ப⁴க்தியுக்தே ப்ரதா³தவ்யம் ந தே³யம் பரதீ³க்ஷிதே ॥
பஶூநாம் ஸந்நிதௌ⁴ தே³வி நோச்சார்யம் ஸர்வதா² க்வசித் ।
அஸ்யைவ ஸ்ம்ரு’தமாத்ரஸ்ய விக்⁴நா நஶ்யந்தி ஸர்வஶ: ॥
கு³ஹ்யகா யாதுதா⁴நாஶ்ச வேதாலா ராக்ஷஸாத³ய: ।
டா³கிந்யஶ்ச பிஶாசாஶ்ச க்ரூரஸத்வாஶ்ச பூதநா: ॥
நஶ்யந்தி ஸர்வே படி²தஸ்தோத்ரஸ்யாஸ்ய ப்ரபா⁴வத: ।
கே²சரீ பூ⁴சரீ சைவ டா³கிநீ ஶாகிநீ ததா² ॥
யே சாந்யே ப³ஹுதா⁴ பூ⁴தா து³ஷ்டஸத்த்வா ப⁴யாநகா: ।
வ்யாதி⁴து³ர்பி⁴க்ஷதௌ³ர்பா⁴க்³யமாரீமோஹவிஷாத³ய: ॥

க³ஜவ்யாக்⁴ராத³யோ பீ⁴தா: பலாயந்தே தி³ஶோ த³ஶ ।
ஸர்வே து³ஷ்டா: ப்ரணஶ்யந்தி சேத்யாஜ்ஞா பாரமேஶ்வரீ ॥
இதி ஶ்ரீப³ஹுரூபக³ர்ப⁴ஸ்தோத்ரம் ஸம்பூர்ணம் ।
இதி ஶுப⁴ம் ।
ஶ்ரீலலிதஸ்வச்ச²ந்தே³அத²வா வ்ரு’த்³த⁴ஸ்வச்ச²ந்த³தந்த்ரப்ரோக்தம்

